
Belauntza eta Bedaio, 
garaiko produktuen erakusleiho  
Igandean azoka eguna izan zuten, eta bertako nahiz kanpoko
postuekin osatu zituzten eskaintzak; jakiez gain animaliarik ere 
ez zen falta izan, eta jateko aukera ere izan zuten bertaratuek 5

Pobrezia, migrazioa eta
gizarte baztertzea mahai
gainean jarriko dituzte 
‘Herritartasuna mugarik gabe’ jardunaldien barruan hiru hitzaldi izango dira, eta
Karlos Zurutuza kazetariarena izango da lehena, gaur, Tolosako kultur etxean 2

ZutaNi, Tolosako Udala eta Tolosaldea Garatzeneko ordezkariek, atzo aurkeztu zuten hitzaldi sorta. ITZEA URKIZU

Jokin Altunak
mendean hartu
du Aimar Olaizola  
Lau t’erdiko Txapelketan Altuna amezketarrak, beste
behin ezustekoa emanez, 19 tantotan utzi zuen
goizuetarra; Artolak ezin izan zuen Bengoetxearekin 7

Okerrik ezean
Beñat Iguaran,
final erdietara 
Agin Labururen atzetik bigarren postuan sailkatu zen amasarra
Urretxuko saioan, final laurdenetarako langa lehen aldiz gaindituz;
Irazu larrauldarrak laugarren egin zuen eta zaila du sailkapena 3

Bosgarren garaipena
Tolosa Eskubaloiarentzat 
Gure Auzune talde gasteiztarraren aurka irabazi dute 29-34 6



Gaur hasiko dira,
Tolosan,
‘Herritartasuna
mugarik gabe’
jardunaldiak

ITZEA URKIZU 

Albistegietan nagusi dira, gaur egun,
pobrezia, gizarte bazterketa nahiz mi-
grazioa bezalako gaiak. Albiste izaera
horren indarra galtzen dute, ordea,
sarri; atzendu egiten zaizkio jendeari,
berrien etengabeko soka horretan. Si-
riako errefuxiatuen argazkiek duela
zenbait aste munduari bira eman ba-
zioten ere, estatusa galdu du arazo
horren larriak, eta gauza bera gerta-
tzen da beste zenbait gairekin. Horre-
la, Herritartasuna mugarik gabe gi-
zarteko arazo zenbaiti jarraipena
eman eta konponbiderako zubiak
eraikitzeko antolatu du Tolosaldea
Garatzeneko migrazio sailak, Tolosa-
ko Udalaren eta ZutaNi elkartearen
laguntzaz.

Hiru aditu izango dira protagonista,
eta kultur etxeko areto nagusia plaza,
pobrezia, migrazioa eta gizarte baz-
tertzea mahai gainean jartzeko.
Agendan, berriz, gaur bertan egin be-
harko diote, lehenengo txokoa, gaia-
rekiko interesa dutenek.

Olatz Peon alkateak azaldu du ga-
rapena nahi izatea ondo dagoela,
«baina ez da inor bidean utzi behar».
Horrela, migrazioak azkenaldian es-
kaini dituen irudiek «Europaren lotsa»
sortu dutela nabarmendu du: «Haus-
narketa egin behar da, zer gertatzen
ari den ondo ezagutuz eta zein gizarte
mota nahi dugun erabakiz, arazoa ez

baita, soilik, politikoa edo soziala».
Bide horretan, hitzaldi sorta zurrumu-
rruei aurre egiteko beste bide bat ere
izango dela azaldu du Kristina Mora-
les Tolosaldea Garatzeneko migrazio
teknikariak: «Esamesei aurre egite
horretan, iturri batzuk proposatu ditu-
gu hiru aditu horien bitartez, analisi
sakon bat egiteko, eta gaiaz ez ahaz-
teko. Izan ere, gai hauen jarraipena
uholdeka joan ohi da komunikabidee-
tan».

Informazioaren lehen lerrotik, 

entzuleenganaino

Herritartasuna mugarik gabe jardu-
naldietako hizlarien pisua nabarmen-
du du Olatz Peon alkateak: «Esparru
horietan adituak dira, pertsona ga-
rrantzitsuak baina, era berean, oso
komunikatzaile onak dira guztiak. Be-

Gizarte bazterkeriaren
aurpegiak, hiru hitzalditan

raz, gaia ezagutzen dutenek bezain-
beste gozatuko dute, gaiarekiko inte-
resa dutenek baita ezagutzen ez du-
tenek ere». 

Aditu horietan lehenengoaren
txanda gaur izango da, 19:00etan,
kultur etxeko areto nagusian. Karlos
Zurutuza kazetaria ariko da, Migran-
teak, errefuxiatuak: nortzuk dira? hi-
tzaldia eskainiz. Gatazka armatuetan
aditua da Zurutuza, eta informazio
oso eguneratua du esku artean, Mo-
ralesen arabera. Horrela, Europara
iristen ari diren pertsonak zergatik
iristen diren eta nola bizi diren azaldu-
ko du, jende uholde izena jaso duten
arren, izen-abizenak dituzten herrita-
rrak baitira. Migrazioa, sarri, pobrezia-
rekin estu lotuta joaten da, baina bai-
ta bakarrik ere. Asteartean, hilaren
29an, Gustavo Garcia ariko da, kultur
etxean, Laguntza ematetik herritarta-
sun eskubideetara: joan-etorriko bi-
daia? hitzaldiarekin. Batetik, egungo
gizarte mota deskribatuko du eta, bai-
ta herritarrek nahi duten gizartea zein
den esan ere: elkartasun gizartea ala
pertsona guztien eskubideak berma-
tzen dituena. Gainera, krisia amai-
tzen ari dela dioten arren, hainbat he-
rritar oraindik ere pobrezia egoeran
bizi direla erakutsiko du.

Azkenik, azaroaren 3ko saioak biri-
bilduko du hitzaldi sorta, SOS Arraza-
keriako Agustin Unzurrunzaga eta Ge-
rard Carrereren Nola (ez) aurre egin
errefuxiatuei? hitzorduarekin. Gaine-
rako hitzaldiak bezala, 19:00etan
izango da, kultur etxeko areto nagu-
sian, eta Europako babes politika
izango dute hizpide. Izan ere, Europar
Batasuneko nazio guztiek asilo esku-
bidea onartu duten arren, praktikan
aurkakoa egiten dutela azalduko
dute, beren babesa eskaintzen duten
herritarrei oztopoak jarriz.

Eskualdeko diagnostikoa bidean

Jardunaldien aurkezpenean, Tolosa-
ko pobrezia maila ere hizpide izan da.
Udalak abiarazi berri du herriko diag-
nostiko bat osatzeko egitasmoa eta,
Tolosakoaz gain, eskualdeko egoera
ere aztergai izango dute, batak beste-
an eragina duelako. «EAEn muturreko
pobrezia ez da hain larria, akaso, bai-
na jende askok ez ditu ondo bizitzeko
behar dituen baliabideak», dio Mora-
lesek.

Azkenik, aipatzekoa da eskualde-
an jende askok bere burua eskaini
duela errefuxiatuei laguntzeko. La-
guntza hori guztia, ordea, bideratu
egin behar da, eta ZutaNi elkartea ho-
rretan ari da, elkartasunari forma
ematen. 
• tolosa@ataria.info •

I. URKIZU 

Adineko pertsonei iruzur egin nahi
izatea ez da kontu berria, diru pixka
bat eskuratzeko helburuarekin. Ho-
rrela, joan den astean, hainbat tolo-
sar kalean geratu zituen betaurreko
beltzak zituen gizonezko batek. 

Azaldu dutenez, adinekoekin ka-
lean topo egin eta haiekin hizketan
hasten da: «Ez al nauzu ezagutzen,
ala? Bai, ni naiz!». Horrela, adineko
pertsonak ezeztatzen saiatzen dela
diote. 

Ondoren, diru eske hasten da, be-
taurreko beltzak dituen gizonezkoa,
garai txarrak pasatzen ari dela esa-
nez, eta diru pixka bat emango al lio-
keten argudiatuz. 

Joan den asteburuan
hainbat herritarrengana
gerturatu zen, betaurreko
beltzak jantzita

Adinekoak
engainatu eta
dirua eskatzen
ari da gizonezko
bat Tolosan

Formakuntza
marxista gaur

POLITIKA. Tolosako Errementari ka-
leko Engels Ateneoan, formakuntza
marxista izango da, gaur,
19:00etan, Euskal Herria Sozialis-
tak antolatuta. Marx eta Engelsen
pentsamendu iraultzailea izango
dute hizpide. Harremanetarako,
euskalherriasozialista@hotmail.co
m edo 685 720 939 erabil daitezke. 

Inauteriak
antolatzeko bilera

FESTAK. Datorren otsailaren 4an
hasiko dira 2016ko inauteriak, eta
festak prestatzen hasteko lehen ba-
tzordea deitu dute. Bihar izango da,
20:00etan, kultur etxeko lehen so-
lairuan. Herritar guztientzako irekia
izango da, eta bertaratzerik ez dute-
nek ere izango dute ekarpenak egi-
teko aukera kultura@tolosa.eus hel-
bidean. 

Gazteak eta drogak
hizpide Orixen

HEZKUNTZA. Gurasoentzako hitzal-
dia izango da, azaroaren 3an, Orixe
institutuan. Izar Arregi psikologoak
eskainiko du saioa, gazteen eta dro-
gomenpekutasunaren inguruan,
18:00etatik 20:00etara bitarte, eta
gurasoek egin dezaketenaz ariko
dira. Gorosabel liburutegian izango
da hitzaldia, eta euskaraz eskainiko
du Izar Arregik. 

LAN ESKAINTZA

Zerbitzaria: Zerbitzari esperientzia-
duna eta euskalduna behar da Tolo-

Iragarki laburrak

saldeko taberna batean lan egiteko.
Lanpostuarekiko interesa duenak,
dei dezala honako telefono zenba-
kira: 686 95 40 69.

GAUR, URRIAK 27

19:00. Migranteak, errefuxiatuak:
nortzuk dira?, Karlos Zurutuza kaze-
tariaren eskutik, kultur etxeko areto
nagusian. 

ETZI, URRIAK 29 

19:00. Laguntza ematetik herritarta-
sun eskubideetara: joan-etorriko bi-
daia? , Gustavo Garcia pobrezia adi-
tuaren eskutik, kultur etxeko areto
nagusian. 

AZAROAREN 3A, ASTEARTEA

19:00. Nola (ez) egin harrera errefu-
xiatuei?, SOS Arrazakeriako Agustin
Unzurrunzaga eta Gerard Carrereren
eskutik, kultur etxeko areto nagusian. 

Hitzaldiak



ERREDAKZIOA

Euskara ikasleentzako eta %65etik
gorako ezgaitasuna dutenentzako
diru laguntzak banatuko dira Iruran,
2015-2016 ikasturteko ikastaroak
egiteko.

Laguntza jaso ahal izateko, au-
rrez, azaroaren 10a baino lehen, es-
kaera orria behar bezala beteta aur-
keztu beharko da. Udaletxean edo
www.irura.eus webgunean eskuratu
daiteke orria. Ikastaroa amaitutako-
an, norberari dagozkion agiriak aur-
keztu beharko dira.

Azaroaren 10a baino
lehen eskaera orria
aurkeztu beharko da
Irurako udal bulegoetan

Euskara ikasle
eta ezinduentzat
diru laguntzak
eskatzeko epea
zabalik, Iruran

Tolosaldea

Irazuk zailagoa du
sailkapena eta pasako
ez balitz, lehen aldia
izango luke 1995tik
finaletik kanpo

JON MIRANDA

Hirugarren aldia du Gipuzkoako Txa-
pelketan parte hartzen duela eta le-
henengo aldiz gaindituko du Beñat
Iguaranek final laurdenetako langa.
Urretxuko Ederrena frontoian joka-
tutako saioan, bigarren sailkatu zen
Agin Labururen atzetik eta beraz, fi-
nal erdietan aritzeko aukera izango
du amasarrak, ezeren okerrik ez
bada. Jexux Mari Irazuk, berriz, lau-
garren egin zuen larunbatean eta
gainerako bertsolarien puntuazioari
begira egon beharko du sailkatuko
den edo ez jakiteko.

Areto egokia, 480 bertsozale eta
bertsolariak gogoz azaldu arren ez
zuten Ederrena berotzea lortu larun-
bateko lehen final laurdenean. Oka-
sio gutxitan lehertu zen saioa: 8ko
txikian, Agin Laburuk eta Asier Azpi-
rozek egin zuten ofizioak jendearen
artean izan zuen oihartzuna, baita
10ko txikian, rola emanda, Nerea
Elustondok eta Eli Pagolak egin zu-
tenak. Gainerakoan aleka jardun zu-
ten bertsolariek, printza suelto ba-
tzuk utziz.

Iguaranek saio erregularra egin
eta Urretxun erakutsi zuen gaitasu-
na baduela, bertsokideen irtenal-
diei erantzuteko. Bide estua utzi
zion Elustondok 8ko txikian, baina
hala ere asmatu zuen buelta ema-
ten. Laburuk, 10ko txikiko azkeneko
bertsoan ezustean botatako argu-
dioari ere, handiagoarekin erantzun
zion Iguaranek, ataka horietatik ate-
ratzeko ofizioa baduela erakutsiz.
«Ni eroso sentitu nintzen. Ofiziotan
aritzen naiz ondoen, eta gaia ireki-
tzen ez naiz oso ona baina gustura
ibiltzen naiz ondokoari erantzuten.
Askotan nik bilatzen dudan gauza
bat da».

Eskualdeko bi bertsolariak elka-
rrekin 6ko motzean aritu ziren eta
biek ere bertsoaldi betea eskaini zu-
ten. Bakoitzak beretik, hala Iguare-
nek, nola Irazuk asmatu zuten elka-
rrizketa sinesgarri bat egiten. Jexux
Mari Irazuk esan duenez, «hilzorian
zegoen ama bisitatzera joan nahi ez
duen semearen paperean kanta-
tzea ez zen erraza, baina iruditzen
zait azkenean airoso atera nintzela».

Iguaranen ariketa puntuatuena,
kartzelakoa izan zen. Eskuetan
duzu hainbeste desio izandakoa

gaiari erantzun behar izan zioten
bertsolariek eta amasarrak gainera-
ko bostek hartu ez zuten bidea hau-
tatu zuen bertsotarako: Euskadiko
selekzioko kamiseta eskuetan duen
futbolariaren paperean sartuta, zu-
zen eta egoki aritu zen. 

Iguaranek ez beste bertsolari guz-
tiek, gurasoen tokian jarrita kantatu
zioten kartzelako gaiari. Irazuk ere
gai hori hautatu zuen eta lan ederra
osatu zuen. Ekarpen propioa ere
egin nahi izan zuen Larraulgoak doi-
nu berria plazaratuta: «Berez, Mixel
Achigar zuberotarrak Etxahun Iruri-
ren omenez 2010an atera zuen dis-
kotik jasotakoa da. Geroztik, Kala-
kan taldeak erabiltzen du bere ema-
naldietan. Nik sei puntura eraman
dut doinua eta 10/8 egitura beha-
rrean 9/8koa du, horrek pixka bat
bihurritzen du neurria. Doinu polita
da eta erregistro ezberdinetarako
aukera ematen du».

Gainerako ariketetan zuzen aritu
zen Irazu, baina gehiegi nabarmen-
du gabe. 8ko handian eta 6ko mo-

Beñat Iguaranek lehen aldiz
final erdietan aritzeko aukera du

tzean egokiago aritu zen, 8ko eta
10ko txikian baino. Saioaren amaie-
ran 473,5 puntu eskuratu zituen eta
sailkapenari begiratu beharko dio
orain, final erdietarako txartela es-
kuratzen duen edo ez jakiteko.

20 urteko ibilian, lehen aldia
izango litzateke Irazuk final erdieta-
rako saltoa egiten ez duela,
«1995ean txapeldunorde geratu
nintzen eta beste denetan kantatu
dut finalean. Ikusiko dugu zer gerta-
tuko den. Sailkapena aldapa gora
jarri zait, baina etortzen dena etor-
tzen dela lasai hartuko dut. Kontu
hauek adinarekin erlatibizatzen
ikasten duzu».

Final erdietara pasatzen diren 18
bertsolarietatik 17k izango dute
hemendik bi urtetara Txapelketa
Nagusian kantatzeko aukera. Igua-
ranek azpimarratu duenez, «helbu-
ru bezala dut azkena ez gelditzea
eta Euskal Herrikorako sailkatu
ahal izatea. Guretzako nahikoa sari
izango litzateke eta ea suerte hori
tokatzen zaigun».

Errenteriako final laurdena, bero

Bestelako giroa sumatu zen, igan-
dean, Errenteriako Agustina Otaola
raketista pilotalekuan. Ia 600 ber-
tsozale gerturatu ziren bertara eta
gozatu ederra hartu zuten oholtza
gainean sei bertsolariek eskainita-
koarekin. Imanol Artola Felix amez-
ketarra izan zen saioko gidaria. 

Bertsolari guztiek utzi zuten ale
ederrik Errenterian, baita azkena
egin zuen Amaia Iturriotzek ere. Ofi-
ziotan sendo aritu zen eta elkarriz-
keta bikainak osatu zituen bertso-
kideekin. Bakarkako ariketan egin
zuen kale, ordea. 

Berdina gertatu zitzaion, Iñigo
Manzisidor Mantxiri ere. Bikain
aritu zen ofiziotan eta goia jo zuen
zortziko txikian. Baina, trabatuta
jardun zuen kartzelakoan, ezin
lana borobildu. 474,5rekin, ikuste-
ko dago, final erdietan kantatuko
duen, parte hartu duen aldi guztie-
tan erdietsi baitu helburu hori.

Erregular eta txukun aritu ziren
Errenterian Jon Martin eta Ane
Labaka. Hurrenez hurren, hiruga-
rren eta laugarren sailkatu ziren
igandeko final laurdenean. 10ko
txikian eta bakarkakoan luzitu zen
gehien oiartzuarra eta 8ko txikian
eta kartzelakoan lasartearra.

Sorpresa atsegina eman zuen
Iñaki Gurrutxagak eta txalo zapa-
rrada jaso zuen, adibidez, Beñat
Gaztelumendirekin batera 10ko txi-
kiko ariketan. Ia lan guztietan
asmatu zuen eta merezitako biga-
rren postua eskuratu zuen oriota-
rrak. Beste behin ere arituko da
final erdietan.

Errenteriako saioan puntu
gehien batu zituen bertsolaria Gaz-
telumendi izan zen. Ariketaz ariketa
hutsik egin gabe txukun osatu
zituen lanak eta umearen papere-
tik kantatuta kartzelako hunkigarri
batekin borobildu zituen egin beha-
rrekoak. Tolosako final erdian, aza-
roaren 29an,   añorgarra izango da
kartel burua.

Hurrengo saioak asteburuan

Eskualdeko ber tsolaririk ez da
ariko datorren asteburuan txapel-
ketan. Oihana Iguaran, Unai Mendi-
zabal eta Mikel Artolak elkarrekin
kantatuko baitute, azaroaren 8an,
Eskoriatzako azken final laurdene-
an. Harituzeko hiru kideekin bate-
ra, Unai Agirre, Manu Goiogana eta
Beñat Lizasok jardungo dute.

Aurretik beste bi final laurden
izango dira asteburu honetan.
Larunbatean Zestoako kiroldegian
eta igandean Ormaiztegiko pilotale-
kuan. 

Irazu eta Iguaran elkarrekin Urretxuko final laurdenean. ALBERTO ELOSEGI

URRETXU. URRIAK 21

1. Agin Laburu 516,0
2. Beñat Iguaran 491,0
3. Nerea Elustondo 490,0
4. Jexux Mari Irazu 473,5
5. Asier Azpiroz 470,5
6. Eli Pagola 459,5

Sailkapena

ERRENTERIA. URRIAK 22

1. Beñat Gaztelumendi 516,0
2. Iñaki Gurrutxaga 499,5
3. Jon Martin 485,5
4. Ane Labaka 476,0
5. Iñigo Manzisidor Mantxi 474,5
6. Amaia Iturriotz 454,0

ZESTOA. URRIAK 31

Kiroldegia. 17:30. Alaia Martin, Jon
Maia, Jokin Uranga, Manex Mujika,
Eneritz Artetxe eta Nahikari Gabi-
londo. 

Hurrengo saioak

ORMAIZTEGI. AZAROAK 1

Pilotalekua. 17:30. Iñaki Apalategi,
Arkaitz Oiartzabal Xamoa, Felix Zu-
bia, Ander Lizarralde, Maider Arregi
eta Unai Gaztelumendi.

ERREDAKZIOA

Azaroaren 23an ospatuko dute mu-
sikoek euren eguna. Loatzok eskai-
niko dituen emanaldiak prestatzeko
entseguak egingo ditu azaroa osoan
zehar. 

Lehen hitzorduak, azaroaren 2an
izango dira. Zizurkilen, Otañon bil-
duko dira 18:00etan eta Adunan
Musika Eskolan, 19:00etan. Entse-
guek hilabete osoan iraungo dute,
herriz herri, azaroaren 19ra arte.

Datorren astean hasiko
dira eta entsegu
orokorrak ere egingo
dituzte herriz herri

Loatzo Musika
Eskolak
entseguak
hasiko ditu 
Xexili egunerako

BEZ

PISUAREN PREZIOAN, 
ETXEA

AZKEN ZATIA
BEZ

Irudia Ibarra

Auzolana eta umorea, Azkuen
Giro polita izan zen nagusi larunbatean Ibarrako Azkue auzoan, eu-
ren festa ospatzen baitzuten. Badira urte batzuk ospatzen hasi zire-
netik, eta dagoeneko hutsik egin ezin duen egun bilakatu da azkueta-
rrentzat. Ekitaldiz beteriko eguna izan zuten Azkue auzoko ibarta-
rrek. Dianak iragarri zuen goizean festa eguna eta pintxo pote eta
tokarekin hasi ziren, bazkari legea jarraipena baino ez zen izan. I.T.

Irudia Asteasu

Kantu jira, goiza alaitzeko
Urteroko hitzordua zuten Asteasun larunbatean. Jende ugari bildu
zen ohitura bilakatu den hitzordura: kantu jirara. 60 pertsonatik gora
elkartu ziren kaleetan barrena, giro ederra jarriz. 12:00etan herriko
elkartean elkartu baziren ere, goizean zehar kantuan aritu eta gero,
bazkari legea egin zuten Santamañako elkartean. M. IRAOLA

Irudia Tolosa
Zeinu hizkuntza,

arterako
adierazpen bidea

Zeinu Hizkuntzan eginiko Zine-
maren VI. Nazioarteko jaialdia
hartu du beste urte batez Tolo-
sak. Gainditzen elkarteak antola-
tzen duen ekimena da, eta aste-
buru osoan zehar ekitaldi ezber-
dinak izan ostean larunbatean
eman zioten bukaera film labu-
rren emanaldiarekin. Leidor an-
tzokian hamaika film labur
proiektatu ziren, eta argi geratu
zen zeinu hizkuntza komunikazio-
rako bide izan eta arterako adie-
razpen hizkuntza ere badela.
IÑIGO TERRADILLOS

MIKEL IRAOLA TOLOSA

Tolosako Gazte Topagunearen ire-
kiera festa egin zuten larunbatean.
Esne Beltza taldeko Xabier Solano
eta DZ Dj-ak kontzertua eskaini zu-
ten eta gazte ugari bildu ziren. Arra-
tsaldeko 18:00ak iristeko zain ziren
gaztetxoak, eskaileretan eserita.
Guztiak, Topaguneak ateak noiz ire-
kiko zain. Izan ere, iraila hasieratik
martxan daraman arren, larunbate-
an egin zuten irekiera ekitaldi ofizia-
la. Horretarako Esne Beltzako Xa-
bier Solanok kontzertu akustikoa
eskaini zuen DZ DJ-aren laguntzaz.
Break-dance dantzaria ere bertan
izan zen.

Asier Gurrutxaga eta Olaia Zapi-
rain hezitzaileek dinamizatuko dute
gazte Topagunea, 12-17 urte bitar-

teko nerabeei aisialdi hezitzaile eta
antolatu bat eskaintzeko helburua-
rekin. Zapirainen esanetan, «gutxi
gorabehera, eta garaian garaiko al-
daketak alde batera utzita, 100 per-
tsona inguru batzen dira bertan».

Ostegunetik igandera izango da

Esne Beltza taldeak doinuz
jantzitako inaugurazioa
Irailetik martxan bada ere
larunbatean egin zuen
irekiera festa jendetsua
Gazte Topaguneak

Topaguneaz gozatzeko aukera, arra-
tsaldez. Astean zehar 17:00etatik
20:00etarako ordutegian, eta aste-
buruetan, berriz, 16:30etik
20:30era. Gazteak bertara daitezen
dei egin dute: «Azaldu besterik ez da
egin behar!» 

Esne Beltza taldeko Xabier Solano eta DZ Dj-ak kontzertua eskaini zuten. M. I.

E.MAIZ BEDAIO/BELAUNTZA

Astez aste, larunbat edo igande,
azoka bereziak ari dira ospatzen.
Eskualdeko ia herri gehienek dute
berea, eta igandean, Bedaio eta Be-
launtzaren txanda izan zen. Egun
garrantzitsua izaten da bertako biz-
tanleentzat. 

Urte sasoi honetako barazki zein
elikagaiak aurkitzeko aukera izan
zuten Belauntzan, eta baita hainbat
animalia ikustekoa ere. Guztira 20
postutik gora izan zituzten. Ikusteaz
gain erosketak ere egin ahal izan zi-
tuzten, eta baita sabela bete ere.
Azokaren ostean, gainera, bazkaria
izan zuten.  

Bedaion dagoeneko zortzi urte
pasa dira azoka egiten hasi zirene-
tik. Urtetik urtera hobetzen ari direla
adierazi dute antolatzaileek. «Eus-
kal Herriko txoko askotatik hurbildu
da Bedaiora jendea». Goizean goiz
guztia prest zuten, eta postu askok
saldu zituzten produktu guztiak:
«Bertara hurbiltzen den jendeak ba-
daki bertako eta garaiko produk-
tuen kalitatea antzematen»,gaine-
ratu dute. Beste urte batez azoka
«arrakastatsua» izan da. 

Erakusketa Txokoan gizonezkoen
ofizio izan diren lantegiak bildu zi-
tuzten, besteak beste. Orendaingo
Larreta baserrikoek antolatutako jo-
gurt tailerraren inguruan  haur mul-
tzoa bildu zen, eta Eladi erlezainak,
bere produktuen inguruan erakus-
gai jarri zuen Asiako liztor kabia.
Azokako saskiaren zozketako ira-
bazlea Miel Balerdi izan zen.

Bertakoa eta naturala, azoketan
Bedaio eta Belauntza,
bertako produktuen
erakusleiho eta
herritarren bilgune

Belauntzan postu ugari eta estilo askotakoak izan zituzten, eta erosketak egiteko aukera ederra izan zuten. Hainbat animalia mota ere ikusgai izan ziren. A. UZKUDUN

Bedaion «arrakastatsua» izan zen azoka eta jende ugari ibili zen postuz postu; era askotako lanbide edota tresnak ere ikusi ahal izan zituzten bertaratuek. A. UZKUDUN

BEZ

PISUAREN PREZIOAN, 
ETXEA

AZKEN ZATIA
BEZ

Irudia Ibarra

Auzolana eta umorea, Azkuen
Giro polita izan zen nagusi larunbatean Ibarrako Azkue auzoan, eu-
ren festa ospatzen baitzuten. Badira urte batzuk ospatzen hasi zire-
netik, eta dagoeneko hutsik egin ezin duen egun bilakatu da azkueta-
rrentzat. Ekitaldiz beteriko eguna izan zuten Azkue auzoko ibarta-
rrek. Dianak iragarri zuen goizean festa eguna eta pintxo pote eta
tokarekin hasi ziren, bazkari legea jarraipena baino ez zen izan. I.T.

Irudia Asteasu

Kantu jira, goiza alaitzeko
Urteroko hitzordua zuten Asteasun larunbatean. Jende ugari bildu
zen ohitura bilakatu den hitzordura: kantu jirara. 60 pertsonatik gora
elkartu ziren kaleetan barrena, giro ederra jarriz. 12:00etan herriko
elkartean elkartu baziren ere, goizean zehar kantuan aritu eta gero,
bazkari legea egin zuten Santamañako elkartean. M. IRAOLA

Irudia Tolosa
Zeinu hizkuntza,

arterako
adierazpen bidea

Zeinu Hizkuntzan eginiko Zine-
maren VI. Nazioarteko jaialdia
hartu du beste urte batez Tolo-
sak. Gainditzen elkarteak antola-
tzen duen ekimena da, eta aste-
buru osoan zehar ekitaldi ezber-
dinak izan ostean larunbatean
eman zioten bukaera film labu-
rren emanaldiarekin. Leidor an-
tzokian hamaika film labur
proiektatu ziren, eta argi geratu
zen zeinu hizkuntza komunikazio-
rako bide izan eta arterako adie-
razpen hizkuntza ere badela.
IÑIGO TERRADILLOS

ARETO FUTBOLA

NAZIONAL MAILA 

6. jardunaldia

Colo colo-Lauburu 3-5

Sailkapena

1. San Juan 14p
2. Zierbena 14p
3. Pinseque 13p
4. Ebrosala 13p
5. Debabarrena 12p
9. Lauburu 9p
16. Villa de Murillo 1p

Hurrengo jardunaldia 

Lauburu-Pinseque

HIRUGARREN MAILA 

4. jardunaldia

Egintza-Ostadar 0-5
Meatzari-Laskorain 5-4

Sailkapena

1. Presion Break 12p
2. Meatzari 10p
3. Goierri 9p
8. Laskorain 6p
13. Egintza 0p
14. Lagun Onak 0p

Hurrengo jardunaldia 

Santurtzi-Egintza

Lagun Onak-Laskorain

ESKUBALOIA

LEHEN MAILA, C TALDEA

5. jardunaldia

Gure Auzune-Tolosa 29-34

Sailkapena

1. Tolosa 10p
2. Uharte 10p
3. Trapagaran 9p
4. Eibar 8p
5. Bidasoa B 7p
6. Anaitasuna 6p
16. Pulpo 0p

Hurrengo jardunaldia 

Tolosa-Eibar

FUTBOLA

OHOREZKO ERREGIONALA

7. jardunaldia

Touring-Tolosa CF 3-2

Sailkapena

1. Tolosa 18p
2. Anaitasuna 17p
3. Mutriku 16p
4. Euskalduna 14p
5. Aloña Mendi 12p
6. Zarautz 12p
7. Real Union 11p
8. Ostadar 10p
18. Getariako Keta 0p

Hurrengo jardunaldia 

Tolosa-Anaitasuna

EMAKUMEEN ERREGIONALA

5. jardunaldia, 2. multzoa

Tolosa-Hernani 9-1

Sailkapena

1. Ordizia 13p
2. Tolosa CF 10p
3. Ostadar 9p
4. Orioko 7p
5. Hernani 4p
6. Antigua Luberri 0p

Hurrengo jardunaldia 

Ordizia-Tolosa CF

ERREGIONAL PREFERENTEA

6. jardunaldia, 2. multzoa

Zestoa-Tolosa CF 0-5

Sailkapena

1. Amaikak Bat 15p
2. Ikasberri 14p
3. Mondragon 13p
10. Tolosa CF 7p
16. Usurbil 0p

Hurrengo jardunaldia 

Tolosa CF-Urola

1. ERREGIONALA

5. multzoa / 6. jardunaldia

Intxurre-Segura-Goierri 4-3
Danena-Urola 6-2
Idiazabal-Billabona 0-0

Sailkapena

1. Billabona KE 9p
2. Danena 9p
3. Intxurre 9p
7. Urola 1p

Hurrengo jardunaldia 

Billabona-Danena

Ordizia - Intxurre

SASKIBALOIA

EBA LIGA

Bigarren jardunaldia

Clavijo 64
TAKE Tolosa 76

Sailkapena

1. Santurtzi 4p
2. Pielagos 4p
3. Ardoi 4p
7. TAKE Tolosa 3p
14. Zarautz 2p

Hurrengo jardunaldia 

TAKE Tolosa-Santiago

PILOTA

LAU T’ERDIKO TXAPELKETA

Bengoetxea VI 22
Artola 6
Olaizola II 19
Altuna III 22

LAU T’ERDIKO PROMOZIOA

Gorka 22
Jaka 16

Emaitzak

Irudia Hernialde

68 parte hartzaile Hernialdeko Rolleski Igoeran
Xabier Macias eta Chinthia Martinez izan ziren larun-
batean azkarrenak Hernialden. Eskualdeko lehena
Igor Zubeldia izan zen, hamargarren. Skating modali-

tatean aritu ziren horiek. Klasikoan, Carlos Lannes eta
Maialen Lopez nagusitu ziren. Sailkapena eta argazki
galeria, ataria.info webgunean dago ikusgai. M. I.

ERREDAKZIOA TOLOSA

Gure Auzune taldea Lehen Nazional
Mailara igo berria izan arren, ez zen
horregatik errazagoa izan. Ezuste-
koaren beldur zen Alex Nogues en-
trenatzailea: «Tranpa duen partida
horietako bat zen». Baina oztopoak
oztopo, Tolosa Eskubaloiak bere
bosgarren garaipena lortu zuen la-
runbatean.

Intentsitate handiko norgehiago-
ka izan zen. Arabarrek denboraldi
hasiera ona egin izanaren zergatiak

azaleratu zituzten. Hasieran tolosa-
rrak izan ziren nagusi. Gasteiztarren
6:0eko defentsa ez zen nahikoa
izan tolosarrak gelditzeko; etxeko
taldeak kontraerasoa baliatu nahi
izan zuen, baina Tolosa azkar ibili
zen trantsizio jokaldietan eta defen-
tsa ona eginez lehen alde nabarme-
na lortu zuen markagailuan: 6-10.

15. minutua zen. Baina hortik au-
rrera ez zuen jaurtiketetan asmatu
talde urdinak, eta etxekoak marka-
gailuan hurbiltzea lortu zuten. Atse-
denaldira, 15-16ko emaitzarekin iri-
tsi ziren.

Bigarren zatian, jokoaren erritmo-
ak bere horretan jarraitu zuen. Ara-
barrek intentsitate handia sartu
nahi zioten partidari, baina Tolosak
une oro bi edo hiru goleko errenta

«Tranpa duen partidan»,
Tolosa Eskubaloia nagusi 
Gure Auzune talde
gasteiztarraren 
etxean, 29-34 
nagusitu dira urdinak

izan zuen azken hamar minutuetan
tarte hori zabaltzea lortu zuen arte.
Gure Auzunek defentsa sistema
behin eta berriz aldatu zuen 6:0,
5:1, mistoa, 4:2... baina ezin. Tolo-
sak golak egiten jarraitu zuen. Azke-
nean 29-34.

Aipagarria izan ziren Aitor Ibargu-
ren atezain tolosarraren geldiketak
partidaren azken zatian. Goleatzaile
nagusiak, berriz, Ioritz Goikoetxea
(9), Eloi Ronciano (4) eta Aitor Aran-
buru (4) izan ziren. 

Hurrengo larunbatean pasa den
urteko txapelduna hartuko du Tolo-
sak Usabalen: Eibar. Une honetan
Tolosa lider da eta bi puntuko aldea
ateratzen dio talde eibartarrari. Aur-
kari zuzena izanik, garaipena ga-
rrantzitsua izango litzateke. 

ASIER IMAZ TOLOSA

Azken minutuan, eta gol olinpiar ba-
ten ondorioz, Tolosa CF-ek denboral-
diko lehen partida galdu zuen larun-

batean. Touring-en etxean jokatu
zuen talde urdinak, eta 0-2 hasi zi-
ren galtzen. «Ez dakit zer gertatu
zen, jokalariekin hitz egin behar dut,
baina ez ginen ongi hasi», zioen Lillo
entrenatzaileak; «hala eta guztiz
ere, lehen zatian golak sartzeko au-
kerak izan genituen, baina atsede-
naldira horrela iritsi ginen». Bigarren
zatirako aldaketak egin zituen en-
trenatzaileak, «eta hobeto jokatu ge-

Zazpigarren jardunaldian
eta azken minutuan 
Touring-ek 3-2 irabazi 
dio Tolosa CF-ri; urdinek
lider jarraitzen dute 
18 punturekin

nuen». Joko bolada on horrek saria
izan zuen, eta Tolosa CF-ek marka-
gailua berdintzea lortu zuen, Gorka-
ren eta Vecinoren golei esker. Hiru-
garren bat ere sartu zuten tolosa-
rrek, baina epaileak bertan behera
utzi zuen. Danbatekoa azken minu-
tuan etorri zen. 

Hurrengo partida igandean joka-
tuko du Tolosa CF-ek, Berazubin,
16:00etan Anaitasunaren aurka. 

NEKANE ALTUNA
ALTUNA III.AREN ARREBA

Copenhaguen Erasmus-en
egonda, egunero ateratzen
gara zerbait egitera. Eta as-

teburuetan, parrandara. Jokinek
jokatzen duenean, ordea, berdin
ostiral gaua izan, larunbata edo
igande arratsaldea, etxean gera-
tzen naiz ordenagailuaren aurre-
an. Lagunek esaten didate, atera-
tzeko eta partida gero ikusteko,
baina ez; zuzenean ikusten geldi-
tzen naiz etxean. 

Igande arratsaldean, partidara
joan aurretik, beti bezala berare-
kin hitz egin nuen, eta «suerte»
esan nion. Ez nuen espero irabaz-

Danimarkatik

JOKINEK PARTIDA JOKATZEN DUEN
BAKOITZEAN ETXEAN GERATZEN NAIZ,

MUGIKORRA BESTE PUNTAN UTZITA

tea, baino aukerak zituela bane-
kin. Ordua iristen denean, beti be-
zala, urduri jartzen naiz, eta mugi-
korra etxearen beste puntan uz-
ten dut, jendeak emaitza ez
esateko. Internetez partida ikus-
tean, bi minutuko atzerapenare-
kin iristen dira irudiak. 

Igandean, beraz, betiko mo-
duan bere partida ikusten geratu
nintzen etxean, eta a zer poza
eman zidana! 

Pena ere banuen, ordea, igan-
dean bertan ez egotearena. Gus-
tura egongo nintzen beti bezala
bera animatzen. Baina jakin deza-
la, segidan naizela berriro ere
frontoian ohiuka, bera animatzen!

JOSEBA LARRETA ‘LATU’ AMEZKETA

‘Eztanda egin behar du!’
esan eta lehertu egin zen

Oraindik sinistu ezinik nago.
Zer esan ba... Osteguna. Pilo-
ta aukeraketa. Ez nituen kon-

tu horiek ezagutzen, eta Jokinekin
joan nintzen pilota aukeraketara. Bi-
zitu egin nahi nuen giro hori. 

Astean zehar, Xabi Labaien eta
beste hainbat lagun zerrenda osa-
tzen ibili ziren. Azkenean, 57 lagu-
nek eman genuen izena, beraz, 57
sarrera eskatu genituen. Baina ho-
riez gain, Amezketatik jende piloa
joan zen Atano III.a pilotalekura. 

Gu, goizetik.
Realak jokatzen zuela aprobetxa-

tuz, kuadrillako hainbat lagun Alde
Zaharrera joan ginen, pintxo batzuk
jan, futbol partida ikusi... Realak ira-
bazi eta lagunak gustura. Ni Atlhe-
tic-ekoa naiz, baina gustura. Gero
frontoira joan ginen sarrerak hartze-
ra, eta han inguruko tabernetan ibili
ginen, poteoan, kantuan, oihu ba-
tzuk botatzen... 

Ez dakit inork sinistuko didan,
baina nik esperantzak banituen. He-
rrian denetik egongo zen, baina nik,
irabaziko zuenaren esperantza
nuen. Zergatik ez? Jokin kirolari pro-

fesionala da; maila oso ona ematen
ari da; egia da aukera asko ez zitue-
la izango, baina partida hasiera
hori... 

Atano III.a pilotalekura sartu eta
Jaka ari zen jokatzen. Galdu egin
zuen, baina gure oihu eta animoak
jaso zituen lizartzarrak. 

Giro latza piztu zen frontoian. La-
tza. Ondoan Hendaiako boskote bat
genuen, eta haiek ere Jokin, Jokin
hasi ziren oihukatzen: oilo ipurdia!

Eta partida hasi zen. Eta hori ha-
siera... ez dakit nola esan. Dena
erraz egiten zuen Jokinek. Aimar
alde batera eta bestera zebilen,
ezer ateratzen ez zitzaiola. Oso
ondo! Ametsetako hasiera! Gu be-
rriz harmailetan, tentsioa kantuz
uxatu nahian. Esplikatzea oso zaila
da han genuen giroa. Markagailua
begiratu, eta 7-17. Zenbakietan ger-
tu ikusten zen 22.a, baina Aimar be-
zalako pilotari bat aurrean duzune-
an, hil ala bizi jokatu behar izaten
da, bestela ohartzerako gainetik pa-
satzen zaizu. 

Eta horrela, tantoz tanto, 18na ja-
rri ziren. Eta gero 19-18. Sakearekin

min handia egin zuen goizuetarrak,
eta aurretik jartzea lortu zuen. Bel-
durra, orduan. Partida guztian au-
rretik joan ondoren, azken momen-
tuan galtzea, ezin ukatu burutik
pasa ez zitzaigunik. Baina partidako
hirugarren berdinketa etorri zen or-
duan: 19na. Hau gurea dek! Eztan-
da egin behar dik honek! esan ge-
nuen, eta halaxe izan zen, Atano III.a
lehertu egin zen; lehertu! 

19-22. Denak kantuan, elkarri
agurtuz... gozada bat! Hori gozada!
Begiak malkoetan baino gehiago
lausotuta genituen; partida osoko
tentsio, adrenalina, emozio hori as-
katzearen ondorioz. Eta ez nintzen
ni bakarra, gehiago ere baziren.

Ez dio Amezketari edo herri bati
bakarrik sortu hau dena Jokinek; es-
kualde oso bati, Gipuzkoari, eta bai-
ta Euskal Herriari ere. Artolaren aur-
ka Atano III.an 1.100 pertsona gi-
nen. Igandean, 1.200. Eta hurrengo
igandean, leku berean, Bengoetxea
VI.aren aurkakoan, berriro ere
1.200 pertsona izango gara. Izar
handi baten sena dauka. Ez jokoan
bakarrik, baita izateko eran ere. Ez
daukat hitzik azaltzeko. Horrenbes-
te sinonimo aterako nituzke... ez da-
kit. Sentimendu bat da; berak egiten
duenak sortzen digun poza. Eta
hori, emaitzetatik baina harago doa.  

Partida bukatu ondoren, Amezke-
tara itzuli ginen. Ez zegoen izugarriz-
ko girorik, baina zerbait berezia na-
baritzen zen. Kuadrillan afaldu eta
tabernan geratu ginen, Jokinen
zain. 21:30ak aldera iritsiko zela
esan ziguten, eta berarekin egon
nahi genuen. Eta hantxe azaldu zen
herritarren aurrera. Oihuak, kantak,
erokeria batzuk esan... Eta berak
hori eskertzen du. Nola gainera. 

19 urterekin izugarrizko txapelke-
ta egin du. Hemendik aurrera zer?
Edozer gerta daiteke; edozer!

Jokin Altuna, beheran ezkerretik laugarrena, partida ondoren herritarrengana
gerturatu zen. ‘Latu’, kronikaren egilea, goran buruan txapela duela. ATARIA

Iñaki Artolak astelehenean jokatuko du
Tolosako Beotibar pilotalekuan

Lau t’erdiko final laurdenetako ligaxkaren azken partida astelehenean jo-
katuko da, Tolosako Beotibar pilotalekuan. Bertan jokatuko da Iñaki Ar-
tolaren eta Aimar Olaizolaren arteko partida. Alegiarrak Oinatz Bengoe-
txearen aurka 22-6 galdu zuen ostiralean, eta txapelketan aurrera egite-
ko ia ez dauka aukerarik. Horretarako hiru baldintza bete beharko
lirateke: Jokin Altunak Oinatz Bengoetxeari irabaztea; Iñaki Artolak Ai-
mar Olaizola II.ari irabaztea, eta partida horretan goizuetarra bost tanto-
ren azpitik geratzea.

12:30. Ur eta lur
13:30. Gaurkoan Tolosaldetik
17:30. Gaurkoan Tolosaldetik
21:30. Gaurkoan Tolosaldetik
22:00. Euskal Herriko 39.
dantza txapelketa.
23:00. Hurbilean: Xabier Sal-
dias.
23:30. Gaurkoan Tolosaldetik

TOLOSALDEKO ATARIAK ez du bere gain
hartzen egunkarian adierazitako 

esanen eta  iritzien erantzukizunik.
MIKEL IRAOLA 

Amasa Tolosatik banandu zela 400
urte bete dira aurten. Urteurren ho-
rren harira ospakizun eguna izan zu-
ten larunbatean, Amasan. «Batzen
gaituen bizimodu bat». Hori da Ama-
sa, bertako bizilagunentzat. 

Larunbatean, ordea, Tolosatik ba-
nandu zeneko 400. urteurrenak
batu ditu amasar gehienak, garaiko
sinadura hura «berritu» eta ospatze-

Amasa, «inork ezin uka
gure herri nortasuna»  
Amasa Tolosatik banandu
zela 400 urte bete direla
eta, amasarrek festa
eguna izan dute    

09:00-11:00: Pasahitza es-
kualdeko berriak, artearen txo-
koa, errezeta  eta lehiaketa.
Deitu 10:45etik 10:55era (943
698038) eta bukatzeko Antton
Telleriaren eskutik eguneko
abestia.
11:00-12:00. Hamaiketakoa

Alegialdeko albisteak.
12:00-13:00. Entzuteko jaioak

musika saioa.
16:00-18:00. Zebrabidea.
18:00-20:00. Goizeko saioak 
utzitako onena.

DEIALDIAK
ALEGIA. KontuKantoiren esku-
tik ipuin kontaketa 4-8 urte bi-
tarteko umeentzat, 17:30ean,
liburutegian.
ALTZO. Telelaguntza Zerbitzu
Publikoa hitzaldia,  16:30ean,
udaletxeko areto nagusian.
TOLOSA. Formakuntza marxis-
ta, 19:00etan, Engels ateneo-
an. Marx eta Engelsden pentsa-
mendu iraultzailea. Euskal He-
rria Sozialistak antolatuta.
TOLOSA. Batukada feminista
tailerra San Estebango auzo el-
kartean, 18:30etik 20:30era,
Jabetze Eskolaren barruan.

GAUR

Fronte bat sartuko da
mendebaldetik eta zerua estali-
ko du. Zaparrada handiak espero
dira goizean zehar eta arratsal-
deko lehen orduan. Arratsaldean
atertzeko joera hartuko du, eta
giroa lasaitu egingo da, ostarteak
zabalduz. Tenperaturak zertxo-
bait behera egingo du, 20ºren
bueltan geratuz.

BIHAR 

Giro nahasia izango da.
Haizea mendebaldetik sartuko
da, eta 20-22 gradu izango dira.
Egun osoan zehar hodeiak eta
ostarteak tartekatuko dira. Tarte-
ka ilun samar geldituko da zerua,
eta orduan zaparradaren bat
bota lezake, asko ez bada ere.

IKER IBARLUZEA

ko. Horretarako, emanaldi berezia
prestatu zuten, eta ia 100 pertsona
batu ziren elizan. Banaketa hori
nola egin zen kontatu zuten lehenik
eta behin, eta ondoren, sinadura
ekitaldiko antzerkia egin zuten he-
rritarrek. Tartean, Ioritz Galarragak
sinadura hori egin zen pergaminoari
dantzatu zion.

Eresargi abesbatzak ere ez zuen
zitara hutsik egin, eta beren hainbat
kantuz gozatzeko aukera izan zuten
bertaratuek. Euskal Herriko Dantza
Txapelketako garaile izan diren Lier-
ni Kamio eta Iker Sanzek fandango
eta arin-arinak dantzatu zituzten
gero, eta amaitzeko, guztiek batera,
lau bertso batzuk abestu zituzten.

«Nahiz eta urteak pasa, herri bizi
baten traza; hartu du eta gure arte-
an,bada esperantza» abestuz hasi
ziren. Tartean, besteak beste,
«inork izan balu duda, historia eredu
da; aspaldi bizi izan ginela, gu herri
modura» abestu zuten bigarren ber-
tsoan, eta azken bertsoaren amaie-
ran, garbi utzi nahi izan zuten beren
herri izaera «inork ezin du ukatu
gure herri nortasuna». 

Emanaldi bereziaren ondoren
festak kanpoaldean jarraitu zuen.
Kanpai errepika izan zen elizatik ir-
ten bezain laster. Herri argazkia ate-
ra zuten, eta hamaiketako eder ba-
tez gozatu zuten. Bertan egin zuten
topa 400 urte hauengatik.

Tolosatik 400 urte banatu zirela eta, amasarrek ospakizun egunean argazki bat atera zuten. MIKEL IRAOLA


